
ABSTRAK 

Pendidikan Jarak Jauh (PJJ) telah menjadi satu komponen yang utama di 

Institusi Pengajian Tinggi (IPT). Sistem pendidikan ini semakin penting kerana ia 

menjadi salah satu saluran di dalam melahirkan tenaga keija berpengetahuan untuk 

negara. Maka pengkaji telah membuat satu kajian yang bertajuk "Permodelan 

Pendidikan Jarak Jauh (PJJ) Program Pengurusan Teknologi di Kolej Universiti 

Teknologi Tun Hussein Onn (KUITTHO)". Kajian ini bertujuan untuk 

membangunkan Model PJJ dan melihat persepsi pelajar terhadap model yang 

dibangunkan terhadap aspek-aspek kaedah perlaksanaan program, sistem 

pengurusan, khidmat sokongan dan teknologi pendidikan. Data dipungut daripada 90 

orang responden yang terdiri daripada pelajar PJJ di Universiti Sains Malaysia 

(USM), Universiti Kebangsaan Malaysia (UKM) dan Universiti Teknologi Malaysia 

(UTM) melalui instrumen kajian menggunakan temubual dan borang soal selidik. 

Temubual dilakukan bertujuan untuk mendapatkan maklumat untuk dijadikan 

panduan pembinaan model. Manakala soal selidik bertujuan untuk mendapatkan 

persepsi pelajar terhadap model yang dibangunkan. Data soal selidik dianalisis 

secara deskriptif menggunakan perisian SPSS versi 11. Skor min digunakan untuk 

mengetahui tahap penerimaan pelajar terhadap aspek-aspek yang difokuskan. 

Dapatan kajian menunjukkan tahap penerimaan pelajar terhadap aspek-aspek yang 

dicadangkan adalah tinggi dengan skor min bagi keseluruhan persoalan yang diuji 

ialah 4.19 (a = 0.643). 

ABSTRACT 

Distance education programmed has become a common component of higher 

education institutions. This system becoming important as it provides alternative in 

producing knowledge workers in the country. Therefore, the researcher has made a 

research on a proposed "Model in Distance Learning Education for Technology 

Management Program". The purpose of this research was to identify students' 

perception of the model from delivery, management system, support system and 

education technology aspects. The data were gathered from 90 respondents of 

distance learning education students from the University Sains of Malaysia (USM), 

University Kebangsaan of Malaysia (UKM) and University Technology of Malaysia 

(UTM) through interview sessions and questionnaire administration. The interview 

was used to collect information as guidelines for developing a model and the 

questionnaire was used to identify student' perception of the model. The data were 

analyzed descriptively by using Statistical Package For Social Science (SPSS) 

version 11.0 to get the score mean as indicator of the level of students' acceptance 

on the focused issues. The finding indicated that the level of students' acceptance 

was high with the score mean of 4.19 (a = 0.643). 

BAB 1 

PENGENALAN 

1.1 Pendahuluan 

Pendidikan adalah untuk semua, tidak kira untuk siapa, di mana, bila dan 

bagaimana ia dijalankan. Pada zaman teknologi moden yang semakin canggih ini, 

manusia khususnya perlu melengkapkan diri dengan ilmu pengetahuan untuk 

meningkatkan mutu kehidupan. Menurut Oakeshoff (1976) dalam Yusuf dan 

Sharifah Alwiah (1999) pendidikan ada yang dijalankan secara bersemuka dalam 

kelas atau di luar kelas bersama guru dan ada yang dikehendalikan secara terpisah 

tanpa guru. Pendidikan Jarak Jauh (PJJ) merupakan proses mendidik individu 

mengambil daya usaha dengan atau tanpa pertolongan orang lain untuk mengkaji 

keperluan pembelajaran, memilih dan melaksanakan strategi pembelajaran yang 

sesuai serta menilai kesan pembelajaran tersebut (Russell, 2003). Menurut Shireen 

(1995b), sistem PJJ adalah merupakan cara menimba ilmu yang berbeza daripada 

pendidikan formal. 

Bagi negara yang sedang membangun atau negara miskin, tidak semua 

pelajar mendapat peluang ke sekolah disebabkan penduduk yang ramai, kemudahan 

pendidikan yang terhad serta sistem komunikasi yang kurang baik. Di negara maju, 

walaupun kebanyakannya mendapat pendidikan asas tetapi tidak semua dapat 

melanjutkan pelajaran ke peringkat universiti atau peringkat lebih tinggi. Hanya yang 

mampu dan yang mempunyai kelayakkan akademik yang tinggi dipilih masuk ke 

pusat-pusat pengajian tinggi. Oleh yang demikian, sistem pendidikan terpaksa 

menyediakan alternatif lain selain pendidikan konversional supaya setiap orang 

mendapat peluang pendidikan yang sama serta menuju ke arah pembelajaran seumur 

hidup. 

Era tahun 1980-an memperlihatkan perkembangan PJJ sebagai satu bahagian 

penting dalam sistem pendidikan di kebanyakan negara di seluruh dunia. 

Kebanyakan universiti telah memulakan program PJJ pada tahun 1960-an. Kajian 

pakar menunjukkan terdapat beberapa universiti telah memulakan PJJ pada akhir 

abad ke-18 dan awal abad ke-20 seperti Illinois Weslleyan University (1874) dan 

University of California (1931) (Shireen, 1995a). 

Perbandingan yang ketara antara PJJ dengan pendidikan biasa ialah 

pendidikan biasa menekankan pada komunikasi bersemuka, manakala PJJ 

meminimumkan interaksi antara pensyarah dengan pelajar dan antara pelajar dengan 

pelajar (Kanuka et. al, 2002). Perkembangan insdustri teknologi moden masa kini 

telah membantu PJJ berkembang ke arah membuka peluang kepada mereka yang 

bekeqa untuk memperolehi kelayakan, kelulusan, kemahiran dan pengetahuan. 

Pendidikan Jarak Jauh (PJJ) di Malaysia telah diperkenalkan pada tahun 1971 

dan Universiti Sains Malaysia (USM) merupakan universiti tempatan pertama 

menawarkan program PJJ. Sejajar dengan matlamat Kementerian Pendidikan 

Malaysia (KPM) untuk menjadikan pendidikan di Malaysia "bertaraf dunia" dan 

"pusat kecemerlangan pendidikan", Mahathir (1997) telah menyarankan semua 

universiti tempatan mengungguli PJJ dengan merentasi sempadan di rantau ini. 

PJJ secara terbuka telah diperkenalkan di Malaysia dan merupakan satu 

kaedah pembelajaran yang menerima pertumbuhan yang paling pantas di dalam 

negara dan antarabangsa. Menurut Abdullah Sanusi (1989) dalam Karsono (1993), 

kaedah PJJ secara terbuka berupaya menjadikan sesebuah universiti berada pada 

nilaian tinggi, efektif dan berkualiti pada pandangan ibu bapa dan pelajar. Maka 

dengan itu PJJ dapat membantu individu tertentu mengemaskinikan ilmu 

pengetahuan yang sedia ada oleh individu tertentu dan membantu mereka dalam 

perkembangan keijaya dan pekeijaan. 

1.2 Latar Bclakang Masalah 

Menginsafi universiti sebagai gedung ilmu pengetahuan yang mampu 

mencorakkan pemikiran masyarakat, maka perlu ditampilkan satu pendekatan yang 

mampu dikongsi bersama masyarakat secara adil dan segera. Penubuhan dan 

perlaksanaan program Pendidikan Jarak Jauh (PJJ) dan Pendidikan Berterusan 

membuktikan betapa pentingnya pendidikan dalam meningkatkan kualiti hidup dan 

untuk mengurangkan jurang peluang pendidikan pelbagai kaum di Malaysia. Justeru, 

program yang telah mula diperkenalkan di Universiti Sains Malaysia (USM) sekitar 

tahun 70an ini, telah mendapat sambutan yang menggalakkan. 

Pada masa kini, PJJ dan Pendidikan Berterusan ada ditawarkan di hampir 

setiap institusi pendidikan tinggi awam mahupun swasta. Manakala kursus yang 

ditawarkan telah dipelbagaikan dan mengikut keperluan semasa. PJJ dibentuk 

berdasarkan pada pemikiran bahawa pelajar adalah fokus proses pembelajaran, 

bertanggungjawab terhadap pembelajaran mereka sendiri dan sentiasa berusaha. 

Manakala Pendidikan berterusan merupakan komponen terpenting dalam 

pendidikan terbuka yang menyemarakkan lagi proses pendidikan sepanjang hayat. 

Jadual 1.1 di bawah menunjukkan ringkasan turutan tahunan penawaran PJJ oleh 

IPTA di Malaysia (Md. Noor Salleh, 2001). 

Jadual 1.1: Perkembangan PJJ di IPTA 

IPTA Tahun Penawaran Program 

1971 B.A. (Hons) 
B.Soc.Sc. (Hons) 

USM 1973 B.Sc. (Hons). 
1978 Sains Pemulihan 
1988 Pendidikan Berterusan 
1994 B.Eng. (Hons) 
1995 B.Ed. (Hons) 
1997 B.Mgmt. (Hons) 

UKM 1993 M.Farm.Med 
1996 B.Sc.(Math) 

B.Sc. (Math.Ed.) 
B.A. (Business Ad.) 
B.A.(Comm./Phyco.) 

- Dipl. Pendidikan 
1998 B.Sc. (Biologi) 

UPM 1995 M.S. (HRD) 
B. Comp. S c .(Hons) 

1996 B.Ed.(Hons) 

UTM 1995 Pengajian Luar Kampus 
Ijazah dan Diploma 
Kejuruteraan. 

UM 1997 B.Eng.(Hons) 
1998 B.A. (Hons) 

UUM 1998 B.B.A. (Hons) 
1999 B.P.A (Hons) 

ITM 1990 Dipl. A. 
DipLB. 

1998 B.B.A(Hons) 

MDLSB 1999 B.Eng. (Hons) UTM 
(Meteor Distance 

Learning Sdn. Bhd.) 

(Sumber: Md Nor Salleh, 2001) 

PJJ dan Pendidikan Berterusan diwujudkan bagi memenuhi tanggungjawab 

universiti untuk memberi khidmat kepada masyarakat dengan menawarkan kursus-

kursus yang memberi pengetahuan tambahan untuk meningkatkan prestasi keija dan 

membantu seseorang meningkatkan mutu hidupnya. Program berasaskan 

pengurusan menjadi pilihan utama kerana menyedari kedaifan masyarakat luar 

bandar dan juga pegawai peringkat pertengahan untuk mengikuti kursus-kursus 

bercorak pengurusan. Menurut Karsono (1993) antara objektif penawaran program 

berkenaan adalah: 

i. Membekalkan pengetahuan asas berhubung dengan tugas dan 

tanggungjawab seorang pengurusan pertengahan (penyelia). 

ii. Meningkatkan kemahiran pengurusan dan kemahiran teknikal dalam 

kerja-keija penyelian, pengurusan dan pengenalan aktiviti serta 

kakitangan. 

iii. Melengkapkan diri peserta dengan pengetahuan pengurusan yang 

diperlukan nanti apabila mereka berada di peringkat pengurusan 

pertengahan penyelia kelak. 

Pembelajaran jarak jauh perlu setanding dengan pembelajaran secara 

tradisional. Pembangunan program PJJ perlulah merujuk kepada kepelbagaian model 

PJJ yang ada pada masa kini. Model PJJ dibangunkan sebagai panduan kepada 

perlaksanaan program tersebut. Menurut Sherry (1996), PJJ mengambarkan 

kepelbagaian model dalam bidang pendidikan yang kebiasaanya menekankan 

pembelajaran secara bersendirian. 

Justeru itu, kajian yang dijalankan adalah bertujuan membangunkan satu 

model Pendidikan Jarak Jauh (PJJ) untuk Program Pengurusan Teknologi di Kolej 

Universiti Teknologi Tun Hussein Onn (KUiTTHO). Kajian ini adalah penting 

memandangkan PJJ memerlukan pengurusan yang teratur dan berkesan bagi 

menjamin tahap kualiti pelajar. Bagi mengukuhkan pembinaan model temubual 

dijalankan kepada kakitangan pengurusan dan pensyarah yang terlibat dalam PJJ 

ditiga buah universiti yang dipilih iaitu USM, UTM dan UKM. Seterusnya, model ini 

diuji melalui kajian rintis yang melibatkan kakitangan pengurusan dan pensyarah 

yang terlibat dalam PJJ dan kaedah soal selidik kepada pelajar yang mengikuti 

program PJJ. Sampel kajian akan terdiri daripada pelajar yang mengikuti PJJ di 

Universiti Sains Malaysia (USM), Universiti Teknologi Malaysia (UTM) dan 

Universiti Kebangsaan Malaysia (UKM). 

1.3 Pernyataan Masalah 

Pada zaman teknologi moden yang semakin mencabar ini, manusia perlu 

melengkapkan diri dengan berbagai-bagai ilmu pengetahuan untuk meningkatkan 

mutu kehidupan. Memandangkan kepada permintaan pelajar ke Institusi Pengajian 

Tinggi (IPT) samada institut pengajian awam atau swasta begitu mendapat sambutan, 

ada di antara mereka tidak mendapat tempat untuk belajar. Maka, Pendidikan Jarak 

Jauh (PJJ) merupakan salah satu alternatif untuk memenuhi keperluan itu. Menurut 

Shireen Haron (1995a), PJJ merupakan satu kaedah pengajaran yang diterima di 

seluruh dunia sebagai pendidikan yang sah dan diakui setanding dengan bentuk 

pendidikan yang lain. Model PJJ di KUITTHO masih belum dibangunkan kerana 

beberapa kekangan iaitu masa, kos dan sebagainya. Selain itu, banyak perkara perlu 

diambil kira dan perancangan yang teliti diperlukan bagi membangunkan model PJJ. 

Persoalannya sekarang, adakah model PJJ yang dibangunkan memenuhi pendidikan 

masa kini?. Apakah persepsi pelajar terhadap model PJJ program Pengurusan 

Teknologi yang dihasilkan?. 

1.4 Objektif Kajian 

Kajian ini bertujuan untuk membangunkan model PJJ program Pengurusan 

Teknologi di KUiTHHO dan mengetahui persepsi pelajar PJJ terhadap pembangunan 

model dari aspek berikut; 

i) Kaedah perlaksanaan program. 

ii) Sistem Pengurusan. 

iii) Khidmat Sokongan. 

iv) Teknologi Pendidikan. 

1.5 Persoalan Kajian 

Berdasarkan kepada objektif kajian yang dinyatakan, terdapat beberapa 

persoalan kajian dikemukakan kajian iaitu : 

i) Adakah kaedah perlaksaan program yang dicadangkan boleh diterima 

pelajar PJJ? 

ii) Adakah sistem pengurusan yang dicadangkan memenuhi keperluan 

pelajar PJJ? 

iii) Adakah khidmat sokongan dicadangkan dapat menyokong pelajar PJJ? 

iv) Sejauhmanakah teknologi pendidikan yang dicadangkan boleh diterima 

oleh pelajar PJJ? 

PTTA
PERP

UST
AKA
AN 
TUN
KU T

UN 
AMI
NAH



8 

1.6 Kerangka Teori 

Kajian yang dijalankan adalah berdasarkan kerangka teori yang ditunjukan di 

Rajah 1.2 seperti di bawah. Kerangka teori yang dihasilkan daripada rajah tulang 

ikan Ishikawa (1982) dalam Oakland (1996). Rajah ini merupakan salah satu cara 

memeta input yang berguna dalam merangka kajian. Kesan atau kejadian yang 

diselidiki ditunjukkan di hujung anak panah mendatardan penyebab potensi kejadian 

ditunjukkan sebagai anak-anak panah yang berlabel menuju kepada anak panah 

kesan utaman. Setiap anak panah berlabel mengandungi faktor-faktor utama atau 

sebab-sebab yang dipecahkan kepada beberapa sub-faktor atau sub-sebab. 

Rajah 1.2: Kerangka Teori Pembentukan Model PJJ 

Khidmat Sokongan Kaedah Perlaksanaan Program 
(Delivery Method) 

• Kewujudan kemudahan sokongan PJJ 
merupakan keperluan wajib walaupun 
kos mengendalikan terlalu tinggi. 

• Kaedah perlaksanaan program sangat 
penting bagi membangunkan bahan 
dan strategi pengajaran. 

(Sherry. 1996) 
(Daniel, 2003) 

\ \ Pendidikan Jarak Jauh \ 

\ \ (PJJ): \ 

/ / • Program Pengurusan J 
Teknologi J 

^ 
Teknologi Pendidikan (TP) Sistem Pengurusan 

• TP wujud untuk menyelesaikan masalah 
pengajaran yang membantu proses 
pembelajaran. 

• PJJ perlulah mempunyai prosedur 
pengurusan bagi melicinkan perjalanan 
program. 

(Yusufdan Sharifah Alwiah, 1999) (Daniel, 2003) 

o 

